
va boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 

doktori, professor, O‘zbekiston davlat jahon tillari 

fanlari doktori, professor, Samarqand davlat chet 

fanlar doktori, professor, Toshkent davlat yuridik 

doktori, professor, O‘zbekiston Respublikasida 

fanlar doktori, professor v.b., Jahon iqtisodiyoti va 

doktori, professor, O‘zbekiston Respublikasi Jamoat 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Xashimova Dildarxon Urinboyevna – pedagogika 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;



 

5 

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Kirish. XIX asr oxirida Rossiya imperiyasi Turkistonni bosib olgach, oʻlkada oʻz 

mustamlakachilik siyosatini oʻrnatdi. Rossiya imperiyasi tomonidan ruslashtirish siyosati olib 

borilib, Turkistonda rus-tuzem maktablarini joriy etilishi jadidlarni xavotirga soldi. Mazkur 

siyosatni oqibatlarini oldindan anglagan jadidlar bu xavfdan qutilib qolishning yagona yoʻli 

maorifni isloh etish deb hisoblaganlar. Shu maqsad yoʻlida ular usuli jadid maktablarini ochib, 

mahalliy millat bolalarini oʻqitish ishlari bilan shugʻullangan. Oʻlka maʼrifatparvarlari Ismoil 

Gasprinskiyni oʻz ustozlari deb bilishgan va u bilan hamkorlikda ish olib borganlar. Uning 

natijasida oʻlka taraqqiyparvarlar faoliyati jonlanadi va keng koʻlamli faoliyat olib boradi. 

Adabiyotlar tahlili va metodologiya. XIX asr oxirlarida Turkistonga jadidchilik 

gʻoyalari kirib keldi va oʻlka taraqqiyparvarlari tomonidan taʼlimda keng koʻlamli islohotlar olib 

borildi. Shu bilan birga Turkistonda Rossiya imperiyasi tomonidan tashkil etilgan rus-tuzem 

maktablari va gimnaziyalari ham faoliyat olib borgan. Bendrikov K.Y.[1], Graminitskiy 

S.[2],Yepiskov Aleksey[3] tomonidan taʼlim tizimini toʻliq tahlil qilmagan holda ayrim sohalari 

oʻrganilgan. Masalan, rus-tuzem maktablarida oʻquv ishlarini yoʻlga qoʻyilishi unda oʻqitilgan 

fanlar haqida maʼlumotlar berib ketilgan hamda mavjud mafkura nuqtai–nazarida tahlil etilgan.  

Sh.Turdiyev [4], Alimova D[5], U.dolimovlar tomonidan oʻlkada taʼlim tizimini shakllanishi 

hamda jadid maʼrifatparvarlari tomonidan tashkil etilgan «usuli-jadid» maktablari va ularning 

xalq orasida ommalashishi hamda Rossiya imperiyasining mazkur jarayonlarga munosabati 

chuqur va mustaqillik mushohadasi bilan tahlil etilgan. 

Natija va muhokama. Turkistonda jadidchilik maʼrifatparvarlik harakati shakllandi. 

Mazkur jarayonlarda tatar va mahalliy maʼrifatparvarlar oʻrtasida hamkorlik rivojlandi. 

Turkiston maʼrifatparvarlaridan boʻlgan Mahmudxoʻja Behbudiy I.Gaspirinskiyni oʻzining 

maʼnaviy ustozi deb bilib, u bilan usuli jadid maktablari va ularning ahvoli xususida koʻp 

suhbatda boʻlgan. Xususan, u “Ismoilbek hazratlari ila suhbat” nomli maqolasida shunday 

yozadi: ”7 yil avval ustoz Samarqandga kelib muallim Shakuriy va biz bilan uchrashib mehmon 

boʻlgan edilar. U kishining aytishlariga qaraganda, oʻsha paytga nisbatan ancha taraqqiy etgan 

emishmiz” (maorif ishlari nazarda tutilmoqda- D.N.)[7.1914.64].  

Turkistonda tatar maʼrifatparvarlari va oʻlka taraqqiyparvarlari bilan hamkorlikda keng 

miqyosda faoliyat olib borganlar. Tatar muallimlarining faoliyatini keng tarqalishini oldini olish 

maqsadida, xalq maorifi vaziri P.Fon-Kaufmanning 1907-yil 1-noyabrdagi gʻayriruslarning 

boshlangʻich maktablari toʻgʻrisidagi qoidalar toʻplamini qabul qilgan. Unga koʻra, mahalliy 

aholi yashayotgan hududda tashkil etilgan maktabda shu millatga mansub oʻqituvchi faoliyat 

koʻrsatishi va bu ilm dargohida rus tili asosiy fan sifatida oʻqitilishi hamda diniy bilimlardan 

dars beruvchi oʻqituvchilarni bu lavozimga tayinlashda ularni diniy idora xodimlaridan iborat 

boʻlishiga eʼtiborni qaratish lozimligi qayd etilgan [8.12].  

Bundan koʻzlangan maqsad, Rossiya imperiyasi manfaatlariga xizmat qiladigan “sodiq 

fuqarolar”ni tayyorlash boʻlgan. Arxiv maʼlumotlari tahlili shuni koʻrsatdiki, aksariyat hollarda 

tatar ayollarini xotin-qizlar maktablari va bilim yurtlarida diniy bilimlar va rus tili fanidan 

saboq berganliklari guvohi boʻlamiz. Rus maʼmurlari xotin-qizlar va oʻgʻil bolalar maktablari 

hamda boshqa oʻquv yurtlarida oʻquv ishlarini tashkil etishda yuqoridagi qoidalar asosida ish 

olib borgan. Endi mazkur oʻquv yurtlari va maktablarda faoliyat koʻrsatgan tatar muallimalari 

haqida batafsil toʻxtalib oʻtamiz. Ularning samarali mehnati natijasida Turkistonda xotin-qizlar 

maorifi yuksala bordi. Chorjoʻydagi 6 sinfli qizlar gimnaziyasida Mariya Baxtina 1893-yildan 

faoliyat koʻrsatib kelgan va 1909-yili Aleksandr lentasi aks etgan koʻkrak nishoni bilan 

taqdirlangan [9.165].  

Toshkent shahridagi xotin-qizlar gimnaziyasida Murodova Mariya 1897-yildan beri sinf 

rahbari vazifasida ishlagan[10.13]. Qizil-Arvat xotin-qizlar maktabida Sofiya Ostrovskaya 

1901-yildan oʻqituvchilik qilgan [11.190]. Dushoq uyezdi 1 sinfli maktabda Axsanova 

Yekaterina 1901-yildan oʻqituvchilik qilgan [12.191]. Lukyanova Iroda esa Marvdagi 2 sinfli 

maktabda 1903-yildan bichish-tikish boʻyicha oʻquvchilarga saboq bergan[12.186]. Toshkent 

xotin-qizlar gimnaziyasida Nazarova Yekaterina yuqori sinf oʻquvchilariga rus tili fanidan 

1911-yildan dars bera boshlagan[13.202.]. 1911-yil Prejevalьsk xotin-qizlar maktabida esa 

diniy bilimlardan Ibragimova Nafisa dars bergan [14.45].  

Rossiya imperiyasi Turkistondagi oʻz maqsadlarini amalga oshirish uchun tatar 

muallimalari mehnatidan mahalliy aholida “Vatanga muhabbat” hissini shakllantirishda 

foydalangan. Rus maʼmurlari tatar maʼrifatparvarlarining faoliyatini doimiy nazorat qilib 

borish maqsadida, Turkiston respublikasi muxofaza boʻlimi ( TRMB) ni tashkil etgan. Mazkur 

boʻlimga podpolkovnik Sizix boshliq etib tayinlanib, maxfiy aygʻoqchilar unga har oyda 

maʼlumot berib turishgan. N.Ostroumovning 1910-yil 27-sentyabridagi Turkiston oʻlkasi 

maktablari boshqarmasi boshligʻiga yoʻllagan maxfiy xatida usuli jadid maktablari ustidan 

doimiy nazorat oʻrnatish hamda u yerdagi ahvoldan muntazam voqif boʻlib turish lozimligi, 

1911-yil 1-apreldan boshlab har olti oyda unga axborot berib borish kerakligi, gʻayrirus 

maktablari toʻgʻrisida qonun qabul qilingunga qadar ular ustidan nazorat oʻrnatish lozimligi 

taʼkidlanadi [15.70]. Bu koʻrsatmalar oʻlkada jadid maktablarni keng tarqalishini oldini olish 

maqsadida berilgan va shu asosda ular faoliyatini maʼlum darajada cheklashga erishilgan. Lekin 

bu bilan usuli jadid maktablari faoliyati batamom toʻxtab qolgani yoʻq, balki oʻlkaning ayrim 

yerlarida yashirin tarzda boʻlsa ham davom etib kelgan.  

Ayni paytda tatar muallimlari oʻlkada oilaviy tarzda faoliyat olib borib, mahalliy aholi 

bolalarini oʻqitish ishlari bilan shugʻullanganlar. 1911-yilda TRMBning maxfiy aygʻoqchisi 

bergan maʼlumotga koʻra, Semirinch uezdining Kopal shahrida “Yoqubiy maktabi” nomli usuli 

jadid maktabida Orenburg shahridagi “Husainov”lar madrasasini tamomlagan Raximjon 

Atnaboev muallimlik faoliyati bilan shugʻullangan. Oʻsha paytda mazkur hududda ”Sinf” nomli 

yangi usuldagi qizlar maktabi ham faoliyat koʻrsatib, unda Vyatsk guberniyasidagi qizlar 

madrasasini tamomlagan tatar muallimasi Gulpisa Atnaboeva diniy bilimlardan dars berganligi 

aniqlanib, bu maktab hukumat ruxsatisiz faoliyat koʻrsatganligi qayd etilgan. Mazkur maktabda 

rus tili fanidan Usova Nataliya Vladimirovna taʼlim bergan boʻlib, unda xalq maorifi 

inspektorining ruxsatnomasi mavjud boʻlganligi qayd etilgan. Mazkur maktabda arab tili va 

diniy bilimlar, arifmetika, geografiya hamda rus tili kabi fanlar oʻqitilgan [16.31]. Ushbu 

maktablarda oʻqish va oʻqitish ishlari juda oson kechib, oʻquvchilar 2-3 oy davomida savod 

chiqarganliklari sababli, mahalliy millat oʻz qizlarni bunday bilim maskanlarida oʻqitish istagi 

kuchli boʻlgan.  

Eski maktablarda esa shogirdlar 3 yil mobaynida ham mukammal bilim egallay 

olmaganlar. Yuqoridagi maʼlumotdan maʼlum boʻladiki, rus maʼmurlari koʻzlagan mahalliy aholi 

orasidan “sodiq fuqarolarni” tarbiyalash rejasiga osonlik bilan erishish mumkinligini oldindan 

bilgan holda, tatar muallimalari va rus oʻqituvchilari hamkorlikda usuli jadid maktablarida 

faoliyat yuritishlari uchun xalq maorifi inspektorlari ruxsatnomalarni berganlar deyishimiz 

mumkin. Tatar muallimalari nafaqat usuli jadid yoʻnalishidagi maktablarda, balki, turli 

yoʻnalishdagi xotin-qizlar maktablarida ham faoliyat yuritishgan. Lekin mahalliy millat oʻz 

qizlarini usuli jadid maktablarida oʻqitishni maʼqul koʻrgan hamda rus maʼmurlariga murojaat 

qilib, bunday maktablarni yopilishiga yoʻl qoʻymaslik borasida murojaat qilishgan. Lekin 

bunday mazmundagi murojaatnomalar koʻpincha javobsiz qoldirilgan. Podsho hukumati yangi 

usul maktablarida tatar muallimlarining saboq berishi mahalliy aholi orasida turkiy xalqlarni 

birlashishi toʻgʻrisidagi, yaʼni panislomizm gʻoyalarni tarqalishidan xavfsiragan.  

1912-yil 1-maydagi Pishpek (hozirgi Bishkek) shahrining aholisi Semirench viloyatining 

ikkinchi tumani xalq maktablari boshqarmasining inspektoriga yoʻllagan murojaatnomalarida, 

ushbu hududdagi usuli jadid qizlar maktabida Ufa va Qozondan kelgan ikki nafar tatar 

muallimalari( ismlari koʻrsatilmagan-D.N.) mahalliy millat qizlariga taʼlim berib kelishgan. 

Mazkur maktabda 70 nafar oʻquvchi oʻqib, ularning 50 nafari tatar qizlari, qolgan 20 nafari esa 

qirgʻizlar boʻlib, oʻquv fanlaridan tashqari oʻquvchilarga hunar ham oʻrgatilgan. Mazkur 

murojaatnomada Pishpekdagi qizlar maktabi yagona boʻlib, qirgʻiz millatiga mansub qizlar 

uchun yangi maktab ochish imkoniyat darajasidan tashqari hamda bu qizlar ota-onalari bilan 

yuqoridagi hududda doimiy ravishda isitqomat qilib kelganliklari bois aholi bu yangi usul 

maktabini saqlab qolish va unda qirgʻiz qizlarini oʻqitilishiga ruxsat etilishi soʻralgan. [17.39] 

Rus-tuzem maktablarida esa, asosan rus tilida oʻqitilganligi uchun ruslashish xavfi borligidan 

choʻchib, mahalliy aholi bolalarini oʻqishga berishmagan. Tatar maʼrifatparvarlarining 

faoliyatidan xavfsiragan rus maʼmurlari ularga qarshi panislomizm(islomparastlik) gʻoyalari 

asosida kurash olib borib, 1913-yil 14-iyulda gʻayriruslarning boshlangʻich maktablari 

toʻgʻrisidagi maxsus qonun-qoidalar toʻplamini ishlab chiqqanlar. 

Bu maktablarni joriy etilishi bir tomondan maorifni taraqqiy etishiga sabab boʻlsa, 

ikkinchi tomondan Rossiya imperiyasining Turkistondagi asl maqsadlarini oʻzida aks ettirib, 

rus tilini mahalliy aholi orasida yoyish bilan birga ana shu bilim oʻchoqlari yordamida yosh 

avlodga “vatanga muhabbat”gʻoyalarini singdirib borib, oxir-oqibatda ruslashtirish siyosatini 

oʻzida jamlagan qoidalar toʻplamidan iborat edi. Mazkur qonun-qoidalarni Qozon, Orenburg, 

Odessa, Kavkaz, Gʻarbiy-Sibir va Turkiston oʻlkasi boshqaruviga boʻysungan boshqa 

hududlarida joriy etish belgilangan. Bunday maktablarda quyidagi fanlar oʻqitilishi koʻzda 

tutilgan.  

1.Diniy bilimlar- haftasiga 4 soat 

2.Rus tili- haftasiga 12 soat 

3. Ona tili- haftasiga 6 soat 

4. Arifmetika- haftasiga 6 soat 

5. Ashula -haftasiga 2 soat 

6. Rus tarixi- haftasiga 2 soat 

7. Geografiya -haftasiga 3 soat 

8. Chizmachilik- haftasiga 2 soat etib koʻrsatilgan edi [18.3].  

Barcha oʻquv yurtlarida yuqoridagi qonunda koʻrsatilgan fanlar boʻyicha darslar olib 

borilib, gimnaziyalar 8 sinfli va 7 sinfli holda boʻlib, 8-sinfni tamomlaganlarga guvohnoma,  

7-sinfni tamomlaganlarga esa, yetuklik attestati berilgan. Bitiruvchilar imtihon topshirib 

tegishli guvohnomalar olishgan. Fikrimizni dalili sifatida ushbularni keltiramiz.  

1914-yil Toshkent shahridagi L.Gorizdro nomli xususiy gimnaziyasini shu yil tamomlagan 

Yenikeeva Laylo yuqoridagi qonunda koʻrsatilgan fanlardan imtihon topshirib guvohnoma 

olgan [19.5]. Mansurova Anna shu yili Toshkentdagi 1-sonli xotin-qizlar gimnaziyasini 

tamomlab № 881 guvohnoma olgan [20.201]. Chitinsk shahar 8 sinfli xotin-qizlar bilim yurtini 

1914-yilda Toʻqmoqova Mariya ham tamomlab yetuklik attestatini olgan [21.211].  

1914-yil 11-iyunda Isaeva Mariya Don daryosi boʻyidagi Rostov viloyatining Yekaterina nomli 

qizlar gimnaziyasini tamomlab, yetuklik attestatini olgan [22.81].  

Turkistonda tatar muallimalarining faoliyatini tahlil etish jarayonida ularning bir qismi 

usuli jadid maktablarida dars berganliklarini kuzatsak, ayrim hollarda Rossiya imperiyasi 

manfaatlariga xizmat qiluvchi oʻquv yurtlarida faoliyat olib borgan. Tatar muallimalarining 

usuli jadid maktablarida faoliyatiga ijobiy tasnif berish mumkin. 1914-yil 18-aprelda 

“Xabarchi”ismli maxfiy aygʻoqchining bergan maʼlumotida, ayni paytda taniqli panislomist 

Ahmad Ogʻaevning xotini( ismi koʻrsatilmagan-D.N) Marvda Rizo Rabievning uyida yashagan. U 

mahalliy millat qizlarini oʻqitish ishlari bilan shugʻullanib, maxfiy maktab ochganligi xabar 

qilinadi [23.289]. Mahalliy millat qizlariga bilim berish istagi politsiya taʼqiblariga qaramay, 

tatar ayollarini hatto maxfiy maktablar ochib faoliyat yuritishlariga sabab boʻlgan.  

Shuni aytib oʻtish lozimki, tatar muallimalari mahalliy xotin-qizlarga ilm beribgina 

qolmay, ularni jamiyatda oʻz oʻrinlariga va haq-huquqlariga ega boʻlishlari uchun kurashga 

daʼvat etganlar. Bunday mazmundagi maqolalar vaqtli matbuotda chop etib borilgan. Tatar 

muallimalaridan boʻlgan Podsho xonim Jalilova mahalliy xotin-qizlarni ilm olish vaqti 

kelganligi, ularga bunday imkoniyatlardan foydalanishlari zarurligi kabi maʼrifat va jamiyatdagi 

oʻz haq-huquqlarini tiklashga daʼvat ruhi bilan yoʻgʻrilgan maqolalaridan birida shunday 

yozadi: ”Bizning ilm va maorifdan bexabarligimizning sababi qizlar uchun birgina maktabning 

yoʻqligi. Bu ahvolimizda biz uchun qaygʻuruvchi biror kimsaning yoʻqligidadir” [24.1914.24]. 

Bunday chaqiriqlar mazmunidagi maqolalar «Sadoi Turkiston» gazetasida muntazam berib 

borilishi natijasida Turkiston ayollarining ham ilm olishga boʻlgan xohishlari kuchaygan va 

ularning ijtimoiy faolliklari ortgan. XX asr boshlarida Turkiy xalqlar orasidan qisqa davr ichida 

tatar ayollari oʻrtasida shunday ijtimoiy faollik yuzaga keldiki, hatto ular ichidan muallimalar, 

murabbiyalar va fan doktorlari yetishib chiqdi [25.79].  

Rus maʼmurlarining usuli jadid asosidagi qizlar maktablarini cheklashga boʻlgan 

urinishlari ham tatar maʼrifatparvar ayollarining faoliyatini toʻxtatib qololmagan. Aksincha, 

ularning faoliyati kengaya borgan. 1914-yil 3-mayda Semerench uyezdi xalq maorifi 

inspektorining Turkiston oʻlkasi oʻquv yurtlarining bosh inspektoriga bergan hisobotida  

1883-yilda asos solingan Abduvaliev nomli oʻgʻil bolalar maktabida ham Abduraxmon Saʼdiev 

va uning rafiqasi Muhtarama Saʼdievalar faoliyat yuritishgan. Muhtarama Saʼdieva ufalik 

tatarlardan boʻlib, yuqoridagi shahardagi qizlar madrasasida tahsil olgan. U tatar, arab tili va 

diniy bilimlar, Qurʼon hamda arifmetikadan bilim bergan. Mazkur maktabda 90 nafar oʻquvchi 

qizlar boʻlib, ulardan 69 nafari tatar, 9 nafari qirgʻiz va 9 nafari oʻzbek qizlari boʻlgan[26.57]. 

Tabiiyki, mahalliy aholi dastlab usuli jadid maktablariga oʻz qizlarini berishdan choʻchigan, ular 

dastlab bu maktablarning muvaffaqiyatlarini koʻrib ishonch hosil qilgandan keyingina oʻqishga 

berishgan. Bu holat Zaynabullo Jingitov maktabida ham kuzatilgan, u 1915-yil Ufa shahrida 

madrasai oliyani tamomlab, dastlab Turkistonda oʻgʻil bolalar maktabida faoliyat koʻrsatib 

kelgan. Dastlabki 2-3 yil davomida u mahalliy millat bolalarini tekinga oʻqitgan. Maʼlum vaqtdan 

soʻng oʻqitish ishlarining muvaffaqiyatli kechganligiga ishonch hosil qilishgach, mahalliy aholi 

oʻz bolalarni bu maktabga berishgan. Qizlar maktabida esa uning rafiqasi ( ismi koʻrsatilmagan-

D.N ) muallimalik qilgan. Oʻqitish ishlarini olib borish uchun maxsus binoning yoʻqligi sababli 

mazkur muallima taʼlim jarayonini juda qiyin sharoitlarda boʻlsa ham oʻz uyida olib borgan 

[27.1915.12]. 

Xulosa. Xulosa qilib aytganda, Rossiya imperiyasi Turkiston oʻlkasida taʼlim tizimida  

ham oʻz siyosatini olib bordi. Aholini «ruslashtirish» siyosati olib borilib shu maqsadlar yoʻlida 

rus-tuzem maktablari va gimnaziyalari shakllantirildi. Oʻz maqsadlarini amalga oshirishda 

hukumat mahalliy millat tilini yaxshi bilgan tatarlardan foydalanib, ularning usuli jadid 

yoʻnalishidagi maktablarda faoliyatini cheklashga urinib, rus hukumati tomonidan joriy etilgan 

maktablarda ish olib borishlariga keng yoʻl ochib bergan. Hukumat mazkur muallimalar 

yordamida oʻlkaning tub millati ayollarini ham rus-tuzem maktablariga qisman jalb qilishga 

erishgan. Aksariyat mahalliy millat xotin-qizlari esa jadid maktablarida oʻqiganlar. Turkistonda 

faoliyat olib borgan usuli-jadid maktablari tez ommalashdi va aksariyat aholi tabaqalari 

farzandlari ushbu maktablarda oʻz savodini chiqardi. Tatar muallimalarining olib borgan 

faoliyati tufayli koʻplab mahalliy millat xotin-qizlari savodlarini chiqarishgan.  

